REZIME RADA

Generalna hipoteza ovog rada glasi: mogućnost funkcionalne i demokratske tranzicije lokalne uprave u Bosni i Hercegovini determinirana je odnosom različitih segmenata javnosti naspram  strateških ciljeva reforme, a naročito stupnjem uključenosti i podrške građana, odnosno lokalne zajednice. Predmet rada je uticaj javnih komunikacija organizacija i institucija lokalne uprave u Bosni i Hercegovini na proces demokratske i funkcionalne tranzicije. Demokratizacija državne uprave zahtijeva od struktura lokalnih vlasti da svoj rad usmjere ka potrebama građana. U tom smislu aktualizirano je pitanje kritičke ocjene dosadašnje prakse komuniciranja i odnosa sa javnostima i pronalaženja novih formi koje će omogućiti partnerski odnos sa građanima. U radu su korišćene slijedeće metode i tehnike: metoda analize sadržaja medija i dokumenata; metoda anketiranja građana i službenika koji rade na poslovima odnosa sa javnostima; metoda intervjua; metoda promatranja prakse komuniciranja lokalnih uprava i građana.Ciljevi istraživanja bili su stvaranje modela strateškog upravljanja komunikacijskim odnosom lokalna uprava-građani u kome su uzete u obzir sve društveno-historijske i komunikacijske specifičnosti  bosansko-hercegovačkog ambijenta kao determinante ( ograničenja) transfera koncepata i tehnika razvijenih u modernim društvima. Reformirane komunikacije sa građanima su istovremeno cilj, sadržina i instrument reforme lokalne uprave u Bosni i Hercegovini.Lokalna uprava u novim okvirima svoj rad temeljiti na transparentnosti, efikasnosti, participaciji građana u donošenju odluka, te na javnosti rada i otvorenosti ka ciljnim javnostima. Odnose sa različitim segmentima javnosti treba strateški usmjeriti ka uključivanju građana u kreiranje glavnih odluka javne politike na lokalnom nivou.Samo dijaloški model Odnosa sa javnostima garantira kvalitativnu promjenu pozicije građana u lokalnoj upravi, kao i istvarivanje strateških ciljeva funkcionalne i demokratske tranzicije lokalne uprave.Građani će podržavati projekte svoje lokalne vlasti ukoliko su o njima dobro informirani, a naročito ukoliko su u njihovom kreiranju učestvovali. Funkcija odnosa sa javnostima u strukturi lokalne uprave je odgovorna za projektiranje, razvijanje i održavanje propulzivnih kanala za dijalog sa građanima.

